
Байқаудың тақырыбы: « Өзге тілдің бәрін біл,өз тіліңді құрметте!»
Байқаудың мақсаты: 1. Оқушылардың өз еліне, туған жеріне,     тіліне деген қүрмет сезімін қалыптастыру. Еліміздің тәуелсіздігін сақтауға, қазақ тілінің мәртебесін көтеру,оқушылардың тез ойланып, жауапты жүйелі түрде шапшаң қайтара білуіне үйрету.
Сабақтың түрі: байқау
Сабақтың әдіс – тәсілі: сұрақ –жауап, түрлі тапсырмалар
Байқаудың барысы:               І. Ұйымдастыру кезеңі
                                                ( оқушылар 2 топқа бөлінеді)
 Мұғалімнің кіріспе сөзі: - Құрметті ұстаздар, оқушылар,қадірлі қонақтар!
           Ана тілі- адам болып жаралғаннан бері жан дүниесінің айнасы, өсіп-өніп, түрлене беретін,мәңгі құламайтын бәйтерегі.Ана тілі жүрегінің терең сырларын, халық тарихының барлық кезеңдерін, жанның барлық толқындарын ұрпақтан-ұрпаққа сақтап отыратын қазына.
Біз  бүгін тілдер мерекесіне арнап «Өзге тілдің бәрін біл,өз тіліңді құрметте!» атты сайысымызға қош келдік.
   Тіл – қай ұлтта, қай елде болса да қастерлі, құдіретті. Ол әрбір адамға ана сүтімен бірге еніп, қалыптасады. Тіл байлығы - әрбір елдің ұлттық мақтанышы. Өз ана тілін қадірлеп, қастерлемейтін адам жоқ.
 « Халықтың мәңгі ғұмыры – оның тілінде. Әрбір тіл өз халқы үшін – ұлы», - деген Шыңғыс Айтматов.
Сондықтан, әр адам өзінің ана тілін қорғай да, құрметтей де білуге міндетті.
1оқушы
1. Туған тілде сыры терең жаным бар,
   Туған тілде әнім менен сәнім бар,
  Туған тілім тіл болудан қалса егер
   Жүрегімді суырып – ақ алыңда
2. Туған тілім -  тірлігімнің айғағы
    Тілім барда айтылар сыр ойдағы
    Өссе тілім, мен де бірге өсемін
   Өшсе тілім мен де бірге өшемін.
3. Көп тіл білсең көкжиегің кең болар,
   Құрметтейді кісі екен деп төрге озар
   Қай елде жүрсең де бұл дұрысы
  Мемлекеттік тілді үйренген жөн болар
4. Ана тілін білмеген
   Ақылы жоқ желікбас
  Ана тілін сүймеген
 Халқын сүйіп жарытпас.
Әділ – қазылар алқасымен таныстыру
« Сайысымыздың бет ашарын бастайық,
  Көрерменді бір серпілтіп тастайық.
 Таныстырсын сайыскелер өздерін,
 Өнеріне ду қол соғып қостайық.- деп, кезекті  сайысқа қатысушы топтарға берейік.
(топтар өздерін таныстырады)
І кезең « Бәйге» деп аталады.Әр топ берілген сұрақтарға тез және нақты жауап берулері керек.
1. Қазақстан қандай мемлекет?
2. Көктем мезгілінде неше мереке бар?
3. Қазақ әліпбиінде неше әріп бар?
4. Қазақстан Республикасының  мемлекеттік тілі?
5. Қыста не жауады?
6. Жаңылтпаштың сөздері қалай айтылады?
7. Күздің бірінші айы?
8. Қазақстанның туының түсі қандай?
9. Наурызда пісірілетін басты тағам?
10. Тұрлаулы мүшеге не жатады?
11. Жылқының иесі кім?
12. Абай Құнанбайұлының шын аты кім?
13. Бір тәулікте неше сағат бар?
14.Қазақ тілінде неше сөз табы бар?
15.Бұл, мынау, сол – сөздері есімдіктің қай түріне жатады?
ІІ топқа
1.Қазақстан Республикасының рәміздері қашан қабылданды?
2. Абай Құнанбайұлы кім?
3. Жүз жасаған ақын?
4. Зере Абайға кім болады?
5. Сиырдың иесі кім?
6. Қазақтың тұңғыш ғарышкерін ата
7. Қазақ тіліне тән неше дыбыс бар
8. Тұрлаусыз  мүшелерді ата
9. Тышқаннан қорқатын аң?
10. Тамақты бұзбайтын салқын жәшік?
11. Кішкентай сәби тез жүріп кету үшін қандай рәсім жасалады?
12. Түйе сүтінен жасалатын емдік сусын қалай аталады
13. Дауыссыз дыбысқа басталып, дауыссыз дыбысқа аяқталатын буын
14. М. Әуезовтың әйгілі роман – эпопеясы
15. Киіз үйдің төбесі.
ІІ кезең « Сөз мәйегі – мақал»
1.Өнер алды қызыл тіл.
2. Тіл тас жарады,
Тас жармаса, бас жарады.
3. Шебердің қолы ортақ,
Шешеннің тілі ортақ..
4. Тіл қылыштан өткір.
5. Басқа бәле тілден.
ІІІ кезең « Полиглот»
Ең бай адам – көп тілді меңгерген адам. Ал, көп тілде еркін сөйлейтін адамды – ғылым тілімен « полиглот» дейміз. Елбасының талабы бойынша, біздің мемлекетімізге көп тілді білетін мамандар керек. Сендердің араларында полиглоттар бар деп ойлаймыз. Оны тексеру үшін сендерге жұмбақ жасырамын, сендер жауабын табасыңдар. Оны қазақ, орыс, ағылшын тілдерінде аударасыңдар.
1.Темір тілді,
Күміс үнді. (Қоңырау –звонок)
2. Қабат – қабат қаттама,
   Ақылын болса аттама. ( кітап – книга)
3. Түк білмей барасың,
   Тәлімін аласың.
   Есейіп кетсең де,
  Қарыз болып қаласың    ( мектеп – школа)
4. Суға батпайды,
    Отқа жанбайды. ( мұз – лед)
5. Табаныма байладым,
   Қос таяқпен айдадым    ( шаңғы – лыжи)
6. Оқушыға күнде еріп жүретін не?   ( дневник – күнделік)
ІҮ кезең « Зерде» осы ойында сендер сөйлемдерді толықтыруларыңыз керек.
1.Қазақтың халық ауыз әдебиетіне: ...,...,... жатады.(ертегілер,мақал-мәтелдер,жұмбақтар,дастандар мен айтыстар)
2.Біз қазақ тілі сабақтарында  ...,....,....,....(өлең оқимыз,ән айтамыз,мәтін оқып,аударамыз)
3.Кез келген тілден сол халықтың ...,....,...,...(өмірі,өткен тарихы,әдет-ғұрпы,салт-санасы,тұрмыс-тіршілігі)  көрінеді.
Ү кезең « Кім жылдам?»
1. Бейнеленген, қанатты, жағында, екі, елтаңбаның, пырақтар.
Елтаңбаның екі жағында қанатты пырақтар бейнеленген.
2. Шұбарламау, басқа тілдің, тіл, дегеніміз, сөзімен, тазалығы, ана тілін.
Тіл дегеніміз – ана тілін басқа тілдің сөзімен шұбарламау.
3. Өз халқының, қол, болашағынан да, Ана тілін, үзеді өткенінен де, ұмытқан адам.
Ана тілін ұмытқан адам өз халқының өткенін де, болашағынан да қол үзеді.
ҮІ кезең « Өнерлі өрге жүзер»
Тіл туралы қандай өлең жолдарын білесіңдер?
« Қазылар орнықтырар әділдікті,
  Кімдердің жауаптары кәміл шықты.
  Білім мен тапқырлықтың сайысында
  Жеңіске жетер дейміз нағыз мықты» , - дегендей сайыскерлерімізді бағалау үшін әділ қазыларымызға сөз  берейік.
Хормен «Жаса,қазағым!» әнін орындау
 Мұғалім: 
Қалың елім қазағыңа қорған бол!
Жеткіншегім жайқала өсіп орман бол,
Шет тілі мен компьютерді меңгеріп,
Елге тірек, нағыз ұлттық тұлға бол!-
деп,бүгінгі «Тілден терең теңіз жоқ»атты интеллектуалды
шоу аяқталды.
Жеңімпаз болған ойыншыларды құттықтаймыз.Биік белестерден көріне беріңіздер! Қош сау болыңыздар!
Осымен біздің тіл мерекесіне арналған байқауымыз аяқталды.

